ԼՂՀ աշխատանքի և սոցիալական հարցերի նախարարության
 2013 թվականի գործունեության
Հ Ա Շ Վ Ե Տ Վ ՈՒ Թ Յ ՈՒ Ն
2013թ. նախարարությունն  ապահովել է աշխատանքի և սոցիալական  պաշտպանության ոլորտի  հիմնական և գերակա  ուղղություններով պետական քաղաքականության իրականացումը, կարևորելով ժողովրդագրական իրավիճակի բարելավումը, կենսաթոշակային և զբաղվածության համակարգերի կատարելագործումը, հաշմանդամների, տարեցների, կանանց ու երեխաների հիմնահարցերը, սոցիալական իրավունքի լիարժեք իրացման պայմանների ստեղծումը:

Լուրջ քայլեր ձեռնարկվեցին աշխատաշուկայի պետական կարգավորման ուղղությամբ: Նոր օրենքի ընդունմամբ հիմք դրվեց զբաղվածության  քաղաքականության  նոր մոդելի ձևավորմանը:
Շարունակվում են նախարարության ուշադրության կենտրոնում մնալ մատուցվող ծառայությունների հասցեականության ու մատչելիության բարելավման, համակարգի կառավարման արդյունավետության բարձրացման, ՀՀ աշխատանքի և սոցիալական հարցերի նախարարության հետ համագործակցության ընդլայնման, տեղեկատվական բազաների արդիականացման հարցերը:
Ընդհանուր առմամբ սոցիալական պաշտպանության ոլորտի 53  ծախսային ծրագրերի իրականացման համար  ԼՂՀ 2013թ. պետական բյուջեով սոցիալական պաշտպանության  ոլորտին հատկացվել է  18057,4 մլն. դրամ, կամ պետական բյուջեի ընդհանուր ծախսերի 25,4 տոկոսը:
Ժողովրդագրություն
2013թ. կատարած աշխատանքները հիմնականում բխել են ԼՂՀ պետական ժողովրդագրական քաղաքականության հայեցակարգով սահմանված հիմնական առաջնահերթություններից` մահացության կրճատում, բնակչության առողջության պահպանում, միգրացիոն գործընթացների կարգավորում, տարածքների զարգացում, բնակչության տարածքային բաշխվածության անհամամասնության մեղմացում, ինչպես նաև նախարարության գործունեության հիմնական նպատակներից բխող՝ ծնելիության ցուցանիշների բարելավում։ Մասնավորապես՝
1. շարունակվել է տրամադրվել երեխայի ծննդյան կապակցությամբ միանվագ նպաստը` ելնելով ընտանիքում ծնված երեխայի հերթական թվից (1-ին երեխայի ծննդյան դեպքում` 100.0 հազ. դրամ, 2-րդ երեխայի ծննդյան դեպքում` 200.0 հազ. դրամ, 3-րդ երեխայի ծննդյան դեպքում` 500.0 հազ. դրամ, 4-րդ և յուրաքանչյուր հաջորդ երեխայի դեպքում՝ 700.0 հազ. դրամ): 2013թ. 2438 երեխայի ծննդյան կապակցությամբ հատկացվել է միանվագ նպաստ, ինչի նպատակով ԼՂՀ պետական բյուջեից հատկացվել է 660.2 մլն. դրամ: 2012թ. համեմատ նպաստառուների թվաքանակը նվազել է 240-ով, իսկ ծախսերը` 73.9 մլն.դրամով:

2. շարունակվել է ընտանիքում ծնված երրորդ և հաջորդ երեխայի անվամբ նպատակային ժամկետային ավանդների բացման ծրագիրը, որի շրջանակներում 3-րդ երեխայի անվամբ բացվում է 500.0 հազ. դրամի, 4-րդ և հաջորդ երեխայի անվամբ` 700.0 հազ. դրամի չափով ավանդային հաշիվ: 2013թ. բացվել է 694 ավանդ` 400.6 մլն. դրամի չափով։ 2012թ. համեմատ ավանդատուների  թվաքանակը նվազել է 89-ով, իսկ ծախսերը` 53.5 մլն. դրամով:
3. շարունակվել է 6 և ավելի անչափահաս երեխա ունեցող ընտանիքներին բնակարանների տրամադրման ծրագիրը, որն իրականացվում է կապիտալ ներդրումների ծրագրով: 2013թ. նոր բնակարան են ստացել 29 ընտանիքներ:
Ժողովրդագրական ցուցանիշների բարելավմանն է ուղղված նաև նորաստեղծ ընտանիքներին միանվագ ամուսնության նպաստի հատկացման ծրագիրը:  2013թ. մայիսի 1-ից սկսած՝ ծրագրի շրջանակներում տրվող նպաստը հատկացվում է ամուսիններից յուրաքանչյուրին՝ 150 հազ. դրամի չափով։ Ընդհանուր առմամբ, տարվա ընթացքում ծրագրից օգտվել է 1553 ամուսնացած անձ, այդ թվում` ԼՂՀ պաշտպանության բանակի՝ ՀՀ քաղաքացիություն ունեցող զինծառայողներ։ Ընդհանուր ծախսերը կազմել են 232,95 մլն. դրամ: 2012թ. համեմատ ծախսերը նվազել են 28,1 մլն. դրամով:

Աշխատանք և զբաղվածություն
Զբաղվածության պետական կարգավորման ոլորտի բարեփոխումները նպատակ են հետապնդում պասիվ քաղաքականությունից անցում կատարել աշխատաշուկայի օբյեկտիվ իրավիճակից բխող ճկուն քաղաքականության, որի շրջանակներում պետական աջակցության վերջնարդյունք է սահմանված շահառուների, հատկապես, աշխատաշուկայում անմրցունակ անձանց կայուն զբաղվածության ապահովումը:

Այդ նպատակով մշակվել և  2013թ. դեկտեմբերին ընդունվել է «Զբաղվածության մասին» ԼՂՀ նոր օրենքը, ըստ որի նախատեսված է զբաղվածության ամենամյա պետական ծրագրի պլանավորման, իրականացման, մոնիթորինգի ու գնահատման ամբողջական ձևաչափ: 

 Նոր օրենքով կանոնակարգված է նաև աշխատանքի տեղավորման ոչ պետական կազմակերպությունների գործունեությունը` պետական-մասնավոր գործընկերային և փոխշահավետ համագործակցությունը: Հաշմանդամություն ունեցող անձանց աշխատանքի և զբաղվածության խթանման նպատակով կազմակերպությունների համար սահմանվում է աշխատատեղերի պարտադիր ապահովման նորմատիվ (քվոտա): Զբաղվածության պետական մարմինների միջոցով աշխատաշուկայի վերաբերյալ ամբողջական տեղեկատվության ստացման ու տարածման նպատակով սահմանվել են անհրաժեշտ իրավական հիմքեր:
Իրականացվող բարեփոխումների գործնական կիրառումն ապահովելու տեսանկյունից էապես կարևորվում են զբաղվածության ակտիվ նոր ծրագրերի փորձարկումը և դրանց արդյունավետ ներդրումը:

Աշխատավարձի պետական կարգավորման նպատակով ընդունվել է «Նվազագույն աշխատավարձի մասին» Լեռնային Ղարաբաղի Հանրապետության օրենքում փոփոխություններ կատարելու մասին» ԼՂՀ օրենքը, որով 2013թ. հուլիսի 1-ից նվազագույն աշխատավարձը սահմանվեց 45,0 հազ. ՀՀ դրամ:
2013թ. սոցիալական ծառայություններ տրամադրող պետական մարմիններում գրանցված աշխատանք փնտրող անձանց թվաքանակը կազմել է 2861 մարդ, գործազրկության նպաստ է նշանակվել 664 գործազուրկի (19,5 հազ. դրամ): Հունվար-դեկտեմբեր ամիսներին աշխատանքի են տեղավորվել 189 մարդ:

Գործազուրկ և աշխատանք փնտրող 121 անձանց համար կազմակերպել են մասնագիտական ուսուցման դասընթացներ:
Գործազրկության մակարդակը 2013թ. հոկտեմբերի 1-ի դրությամբ 4.1% է, նախորդ տարվա համեմատ այդ ցուցանիշը նվազել է 0.6 տոկոսային կետով  (2012թ. հոկտեմբերի 1-ի դրությամբ գործազրկության մակարդակը 4.7% էր):
Աշխատողների խախտված իրավունքների վերականգնման նպատակով աշխատանքի պետական տեսչության կողմից իրականացվել են 64 ստուգումներ: Իրականացված ստուգումների արդյունքներով հայտնաբերվել են աշխատանքային օրենսդրության մի շարք խախտումներ: Նշանակվել է 53 վարչական տույժ՝ 5,8 մլն. դրամ ընդհանուր գումարով, 16 նախազգուշացում, կազմվել 11 տեղեկանք:
Ձեռնարկված միջոցների շնորհիվ հաշվարկվել և վճարվել է աշխատողներին չվճարված աշխատավարձերը 7,9 մլն. դրամ ընդհանուր գումարով:

Տրվել է են գրավոր պարզաբանումմներ աշխատանքային օրենսդրության և աշխատանքի իրավունքի նորմեր պարունակող այլ նորմատիվ իրավական ակտերի վերաբերյալ:
«ԼՂՀ աշխատանքի պետական տեսչության մասին» ԼՂՀ օրենքում կատարված լրացման համաձայն՝ սկսած 2014 թվականից, գործատուներին, դրանց միություններին և աշխատողների ներկայացուցիչներին կտրամադրվի խորհրդատվություն և մեթոդական օգնություն՝ աշխատանքային օրենսդրության և աշխատանքի իրավունքի նորմեր պարունակող այլ իրավական ակտերի կիրարկման ուղղությամբ։
Մշակվել  է «ԼՂՀ-ում ստուգումների կազմակերպման և անցկացման մասին» ԼՂՀ օրենքում փոփոխություններ և լրացումներ կատարելու մասին» ԼՂՀ օրենքի նախագիծը, որը նպատակ ունի պլանավորել ստուգումների կազմակերպման և իրականացման ընթացակարգերը` ներդնելով ռիսկի վրա հիմնված ստուգումների համակարգ։
Կենսաթոշակային ապահովության
Կենսաթոշակային ապահովության ոլորտում իրականացվել են մի շարք օրենսդրաիրավական փոփոխություններ.
նախ, «Զինծառայողների և նրանց ընտանիքների անդամների սոցիալական ապահովության մասին» և «ԼՂՀ փրկարար ծառայողների մասին» ԼՂՀ օրենքներում կատարված փոփոխությունների համաձայն՝ վերացվել է հիմնական կենսաթոշակի չափի հետ զինծառայողներին ու փրկարար ծառայողներին ծառայությունից արձակման դեպքում տրվող միանվագ դրամական օգնությունների, ինչպես նաև զինծառայողներին, փրկարար ծառայողներին ու նրանց ընտանիքների անդամներին տրվող պետական պարտադիր ապահովագրական գումարների չափերի պայմանավորվածությունը։ 

Օրենսդրական փոփոխությունների երկրորդ փաթեթը պայմանավորված էր 2013թ. հուլիսի 1-ից նվազագույն ամսական աշխատավարձի չափի բարձրացման հետ։ Մասնավորապես՝ փոփոխություն կատարվեց «Նվազագույն ամսական աշխատավարձի մասին», «Քաղաքացիական ծառայողների վարձատրության մասին» և «Դատական ակտերի հարկադիր կատարումն ապահովող ծառայու​թյան մասին» ԼՂՀ օրենքներում, որոնց շնորհիվ բացառվեց նվազագույն աշխատավարձից ցածր վարձատրությունը քաղծառայողներին ու դատական ակտերի հարկադիր կատարողներին։
2014թ. հունվարի 1-ից ԼՂՀ-ում նոր՝ միասնական եկամտային հարկի ներդրմամբ պայմանավորված, փոփոխության ենթարկվեց նաև «Ժամանակավոր անաշխատունակության նպաստների մասին» ԼՂՀ օրենքը, որով անմիջական կապ սահմանվեց վարձու աշխատողներին և ինքնուրույնաբար իրենց աշխատանքով ապահոված անձանց տրվող ժամանակավոր անաշխատունակության նպաստների ու եկամտային հարկի միջև։ 

Փոփոխության ենթարկվեց նաև «Պետական կենսաթոշակների մասին» ԼՂՀ օրենքը, որի շնորհիվ, ինչպես նաև կառավարության կողմից հիմնական կենսաթոշակի և աշխատանքային ստաժի մեկ տարվա արժեքի նոր չափերի սահմանման արդյունքում՝ 2014թ. հունվարից կարձանագրվի պետական կենսաթոշակների չափերի աճ։
Կառավարության համապատասխան որոշմամբ հաստատվել են արտոնյալ պայմաններով կենսաթոշակի իրավունք տվող արտադրությունների, աշխատանքների, մասնագիտությունների, պաշտոնների և ցուցանիշների NN 1 և 2 ցուցակները:
Պետք է նշել նաև, որ այդ ցուցակների կիրառման կանոնները հաստատվել են ԼՂՀ աշխատանքի և սոցիալական հարցերի նախարարի կողմից՝ 29.10.2013թ. N 4-Ն հրամանով (ԼՂՀ արդարադատության նախարարության կողմից ստացել է պետական գրանցում՝ 12.11.2013թ. N 10813135)։
Լայնածավալ նախապատրաստական աշխատանքներ են իրականացվել ծրագրային ապահովման նոր համակարգի տեղադրման և այլ ոլորտների հետ տեղեկատվության էլեկտրոնային փոխանակման մեխանիզմների ներդրման համար։
Մասնավորապես՝ սոցիալական ապահովության տարածքային բաժիններում իրականացվել է կենսաթոշակի գործերի գույքագրում, աշխատանքային և սոցիալական կենսա​թոշակների բազաներում առկա տվյալների համադրում ՀՀ բնակչության պետական ռեգիստրի տվյալների հետ, համադրում կենսաթոշակառուների և սոցիալական քարտերի, այժմ արդեն՝ հանրային ծառայությունների համարանիշների բազաների միջև և այլն։ 

Այդ աշխատանքների արդյունքում ի հայտ է բերվել անճշտություն պարունակող շուրջ 2200 կենսաթոշակի (աշխատանքային կամ սոցիալական) գործ։ Ձեռնարկված միջոցառումների շնորհիվ անճշտություն պարունակող գործերի թիվը հասցվել է նվազագույնի։

Նույն նպատակներից ելնելով՝ աշխատանքներ են իրականացվել նաև ուժային մարմիններում (ԼՂՀ պաշտպանության նախարարություն, ոստիկանություն, փրկարար ծառայություն և այլ) զինվորական կենսաթոշակների հաշվառման էլեկտրոնային համակարգերի ներդրման և կանսաթոշակառուների շտեմարանների ստեղծման ուղղությամբ։ Նախարարության կողմից այդ մարմիններին տրամադրվել է համապատասխան ծրագրային ապահովումը, իսկ աշխատակիցների համար անց են կացվել ծրագրի շահագործման դասընթացներ։

2014թ. հունվարի 1-ի դրությամբ նախարարության կենսաթոշակ նշանակող տարածքային բաժիններում հաշվառված է եղել աշխատանքային և սոցիալական կենսաթոշակ ստացող 23363 հոգի, որից.

20913-ը՝ աշխատանքային (կենսաթոշակի միջին չափը՝ 33260 դրամ),

2450-ը՝ սոցիալական (կենսաթոշակի միջին չափը՝ 16900 դրամ)։

Ելնելով ոլորտում իրականացվող օրենսդրական փոփոխությունների պահանջներից, ինչպես նաև կենսա​թոշակային համակարգի նոր էլեկտրոնային ծրագրի ներդրման ու շահագործման առանձնահատկություններից՝ նախարարության կենսաթոշակ նշանակող տարածքային բաժինները 2014թ. հունվարի 1-ից միավորվել են մեկ մարմնի՝ առանձնացված ստորաբաժանման կարգավիճակ ունեցող սոցիալական ապահովության պետական գործակալության կազմում։ Նշեմ, որ 2012թ. փետրվարից, այդ բաժինները, որպես կառուցվածքային ստորաբաժանումներ, ընդգրկված են եղել նախարարության աշխատակազմում, ինչը սակայն արդարացված չէր՝ ոլորտի և ոլորտում առկա տեղեկատվական հոսքերի կառավարման, մասնագիտական և մեթոդական ղեկավարման, ինչպես նաև վերահսկողության տեսանկյուններից։ 

Ներկայացված լինելով ԼՂՀ վարչապետի 2012թ. նոյեմբերի 2-ի N 475-Ա որոշմամբ ստեղծված կենսաթոշակային բարեփոխումների իրականացումն ապահովող կառավարման հանձնաժողովում՝ նախարարությունը մասնակցություն է ունեցել միասնական եկամտային հարկի և կուտակային կենսաթոշակների ներդրումն ապահովող իրավական ակտերի նախագծերի մշակման, անհրաժեշտ հաշվարկ-կանխատեսումների կատարման, ինչպես նաև հանրային իրազեկման ապահովման աշխատանքներին, որի պատասխանատվությունն ամբողջությամբ դրված է նախարարության վրա։ 
Հաշվետու ժամանակահատվածում ԼՂՀ կառավարության 2013թ. հուլիսի 18-ի  «Կենսաթոշակային բարեփոխումների հանրային իրազեկման և ուսուցողական ծրագիրը հաստատելու մասին» թիվ 462-Ն որոշման համաձայն մշակվել և հաստատվել են կենսաթոշակային բարեփոխումների հանրային իրազեկման և ուսուցողական ծրագրի իրականացման ժամանակացույցը և իրազեկման կենտրոնի 2013թ. աշխատանքային ծրագիրը:

Ծրագրի կատարման շրջանակներում իրականացվել են հետևյալ աշխատանքները.

- մշակվել, տպագրվել և տարածվել է կենսաթոշակային բարեփոխումների            մասին տեղեկագիրը
- հանրությանը կենսաթոշակային բարեփոխումների մասին իրազեկելու նպատակով, հեռուստատեսությամբ պարբերաբար հեռարձակվել են տարբեր տեսակի սոցիալական գովազդներ
- հանրության կողմից բարձրացված հարցերին Արցախի հեռուստատեսության «Սոցիում» ծրագրի միջոցով պարբերաբար տրվել են պարզաբանումներ,

- օրենսդրության պարզաբանման նպատակով հոդվածներ են տպագրվել «Ազատ Արցախ», «Ստեփանակերտ», «Ամարաս», «Դիզակ»,  «Շուշի», «Ջրաբերդ», «Բերդ» և «Մերան» թերթերում,
- աշխատանքային ծրագրի համաձայն տարվա ընթացքում իրազեկման աշխատանքներ են իրականացվել ԼՂՀ Ասկերանի, Հադրութի և Շուշիի շրջանների 57 համայնքներում,

- կուտակային կենսաթոշակային համակարգի ներդրման շրջանակներում «Արցախբանկ» ՓԲԸ-ի և մի շարք աուդիտորական ու հաշվապահական կազմակերպությունների հետ կնքվել են փոխգործակցության հուշագրեր:

Հաշմանդամների և տարեցների հիմնահարցեր

Ոլորտում իրականացրած քաղաքականությունն ու պետական նպատակային ծրագրերն ուղղված են հաշմանդամություն ունեցող անձանց համար հավասար պայմաններ և հնարավորություններ ապահովելուն, նրանց հասարակություն ներառելուն:

Հաշմանդամություն  ունեցող  անձանց իրավունքների և սոցիալական ներառման ապահովման, ինչպես նաև նրանց իրավունքների և շահերի պաշտպանության նպատակով, ԼՂՀ վարչապետի 2013թվականի փետրվարի 28-ի թիվ 76-ն որոշմամբ ստեղծվել է հաշմանդամություն ունեցող անձանց հարցերով զբաղվող հանձնաժողով` ԼՂՀ աշխատանքի և սոցիալական հարցերի նախարարի նախագահությամբ: Հանձնաժողովի նիստերի ընթացքում քննարկվել են ներառական կրթության համակարգի զարգացման, պետական բյուջեի միջոցների հաշվին առողջարանային բուժման ուղեգրերի, պրոթեզաօրթոպեդիկ պարագաների, վերականգման տեխնիկական և այլ օժանդակ միջոցների տրամադրման, հաշմանդամների համար զբաղվածության ծրագրերի իրականացման ընթացքում հաշմանդամների համար կազմված վերականգնողական անհատական ծրագրերի կիրառման անհրաժեշտության մասին հարցեր:

Բժշկասոցիալական փորձաքննության կենտրոնում իրականացվել է հաշմանդամների գործերի հաշվառում և անճշտությունների վերացում, ավարտին է հասցվել էլեկտրոնային շտեմարանի ստեղծման աշխատանքները:

2013թ. դեկտեմբերի 31-ի դրությամբ հաշմանդամների հաշվառման  շտեմարանում հաշվառված է 9036  հաշմանդամ: 

Բժշկասոցիալական փորձաքննություն անցնելու նպատակով առողջապահական կազմակերպությունների կողմից ուղեգրվել է 402 անձ: Առաջին  անգամ հաշմանդամ է ճանաչվել 323 անձ: Առաջնակի մերժումների տոկոսը  կազմել է 19.6%:

Վերափորձաքննվել է 1610 անձ, որը նախորդ տարվա համեմատ նվազել է 388-ով, որոնցից 5.8%-ը վերափորձաքննության արդյունքում հաշմանդամ չեն ճանաչվել: 

Հաշմանդամության ոլորտում իրականացվող պետական նպատակային ծրագրերի շրջանակներում  հաշմանդամներին անվճար տրամադրվել են պրոթեզաօրթոպեդիկ պարագաներ, սայլակներ, քայլակներ և հենակներ, լսողական  և ձայնաստեղծ սարքեր, իրականացվել են աչքի պրոթեզավորում  և այլ վերականգնողական միջոցառումներ: Տրամադրվել են առողջարանային բուժման ուղեգրեր Հայաստանում գործող առողջարաններում վերականգնողական բուժում ստանալու համար, իսկ ԼՂՀ պաշտպանության ժամանակ առաջին խմբի հաշմանդամ դարձած 17 անձիք վերականգնողական բուժում են ստացել Սակի քաղաքում գործող մասնագիտացված առողջարանային կլինիկայում: Ընդհանուր ծախսերը կազմել են 143,0 մլն դրամ:   

Սկսած 2013 թվականից վերոհիշյալ գործընթացն առավել օպտիմալ և հասցեական իրականացնելու համար, հիմք է ընդունվել յուրաքանչյուր հաշմանդամի համար կազմված վերականգնողական անհատական ծրագիրը:   
2013թ. շարունակվել են տարեցների սոցիալական պաշտպանության բարելավման ուղղությամբ տարվող աշխատանքները:       

Միայնակ, խնամքի կարիք ունեցող տարեց և հաշմանդամ քաղաքացիներին տրամադրվել են սոցիալական սպասարկման և խնամքի ծառայություններ ինչպես շուրջօրյա` Ստեփանակերտի տուն-ինտերնատում, այնպես էլ տնային պայմաններում: 

Տուն-ինտերնատում շուրջօրյա խնամքի և սոցիալական սպասարկման ծառայություններ են ստացել 75 միայնակ հաշմանդամներ և տարեցներ, տնային պայմաններում սպասարկվել են 150 միայնակ տարեց ու հաշմանդամ քաղաքացիներ:
Ընտանիք և երեխաներ
ԼՂՀ-ում պետական նպաստների համակարգը սոցիալական ոլորտում իրականացվող միջոցառումներից է, որն ընդգրկում է անապահով և պետական հոգածության կարիք ունեցող սոցիալական խավերին: 2013թ. հունվարի 1-ից 1200 դրամով բարձրացվել է մինչև 18 տարեկան 4 երեխաներ ունեցող ընտանիքների յուրաքանչյուր երեխայի տրվող նպաստի չափը՝ կազմելով 9.0 հազ. դրամ: 

Ընդհանուր առմամբ՝ պետական նպաստների ծրագրով 2013թ. ծախսվել է շուրջ 2637.0 մլն. դրամ, իսկ նպաստառուների թվաքանակը կազմել է 18685 հոգի:  
Ծրագրի հասցեականության և վերահսկելիության բարձրացման  նպատակով՝ աշխատանքներ են տարվել նպաստ նշանակող մարմիններում էլեկտրոնային ծրագրային համակարգ ներդնելու և շահագործելու ուղղությամբ։

ԼՂՀ աշխատանքի և սոցիալական հարցերի նախարարության համակարգում գործող՝ Երեխաների խնամքի և պաշտապանության երկու գիշերօթիկ հաստատություններում 2013թ. ընթացքում խնամք են ստացել առանց ծնողական խնամքի մնացած, ինչպես նաև սոցիալապես անապահով ընտանիքների 4 տասնյակից ավելի երեխաներ (2014թ. հունվարի 1-ի դրությամբ` 45 երեխա): 
Նախարարությունը իր առաջնահերթ նպատակներից է համարում գիշերօթիկ հաստատությունների երեխաների բարեկեցությունը, բնակության՝ ընտանեկանին առավելագույնս մոտ պայմանների ստեղծումը, առողջությունը, կրթությունն ու դաստիարակությունը՝ հասարակության լիարժեք և ինքնուրույն անդամներ ձևավորելը:

ԼՂՀ կառավարության 2004թ. հուլիսի 30-ի թիվ 274 որոշմամբ սահ​ման​ված կարգին համապատասխան իրականացվել  և համակարգվել են բնակարանի կարիք ունեցող առանց ծնողական խնամքի մնացած երեխաների թվին պատկանող անձանց կենտրոնացված հաշվառ​ման  աշխա​տանք​ները: 2014թ. hունվարի 1-ի դրությամբ հաշվառված են առանց ծնողական խնամքի մնացած երեխաների թվին պատկանող 13 անձինք, որոնց պետք է հատկացվեն բնակելի տներ:
Շարունակվել է չաշխատող կանանց հղիության և ծննդաբերության նպաստների տրամադրման ծրագիրը, որի շրջանակներում տրվող նպաստի չափը կազմել է 2013թ. հունվարի 1-ից՝ 161.0 հազար դրամ, հուլիսի 1-ից՝ 207.0 հազար դրամ։ Տարվա ընթացքում ծրագրից օգտվել են 1590 չաշխատող կանայք:
Ոլորտի օրենսդրական դաշտի բարելավման նպատակով ընդունվել են ԼՂՀ կառավարության մի շարք որոշումներ, այդ թվում «Երեխայի իրավունքների պաշտպանության 2014 թվականի տարեկան ծրագիրը և ծրագրով նախատեսված միջոցառումների ցանկը հաստատելու մասին» որոշումը:

Սոցիալական այլ ծրագրեր
Սոցիալական այլ ծրագրերից պետք է առանձնացնել «Զինծառայողների և նրանց ընտանիքների անդամների սոցիալական ապահովության մասին» ԼՂՀ օրենքով և այլ իրավական ակտերով սահմանված ծրագրերը, որոնց թվում են.

- զինծառայության ժամանակ հաշմանդամ դարձած անձանց, ինչպես նաև  զոհված զինծառայողների ընտանիքներին միանվագ ապահովագրական գումարների տրամադրումը, ինչի շրջանակներում պետական բյուջեից ծախսվել է շուրջ 9.0 մլն դրամ,

- զինծառայության ժամանակ զոհված (մահացած) զինծառայողների հուղարկա​վորության, գերեզմանների բարեկարգման, տապանաքարերի պատրաստ​ման և տեղադրման հետ կապված ծախսերի փոխհատուցման ծրագիրը, ինչի նպատակով պետական բյուջեից ծախսվել է շուրջ 59.0 մլն դրամ,

- ԼՂՀ պաշտպանության ժամանակ 2 և ավելի զոհ տված ընտանիքներին ամենամսյա դրամական օժանդակության տրամադրումը, ինչի շրջանակներում պետական բյուջեից ծախսվել է ավելի քան 35.0 մլն դրամ։

Շարունակվել են Հայրենական մեծ պատերազմի վետերաններին տրվող ամենամսյա պատվովճարների, առանձին խմբերի քաղաքացիներին, զինծառայողներին և նրանց ընտանիքներին տրվող ամենամսյա դրամական օգնությունների և այլ արտոնությունների տրամադրման աշխատանքները։ Մասնավորապես.

- սեպտեմբերի 1-ի՝ գիտելիքի և դպրության օրվա կապակցությամբ ԼՂՀ պաշտպանության ժամանակ մարտա​կան գործողություններին մասնակցելու հետևանքով, ինչպես նաև ծառայողական պարտա​կա​նություն​ների կատարման ժամանակ զոհված (մահացած) զինծառայողների նպաստառու երեխաներին պետական բյուջեի միջոցների հաշվին միանվագ դրամական օգնության տրամադրումը,

- ԼՂՀ Շահումյանի և Քաշաթաղի շրջանների բնակիչներին օգտագործված էլեկտրաէներգիայի կամ վառելափայտի դիմաց պետական բյուջեի միջոցների հաշվին ամենամսյա դրամական օգնությունների տրամադրումը,
- ԼՂՀ հիշարժան օրերի կապակցությամբ՝ Հայրենական Մեծ պատերազմի հաշմանդամներին, մասնակիցներին, ԽՍՀՄ մեդալակիրներին և նույն պատերազմում զոհվածների այրիներին, ԼՂՀ պատերազմում զոհված զինծառայողների ընտանիքներին, ԼՂՀ պատերազմի հաշմանդամներին պետական բյուջեի միջոցների հաշվին միանվագ դրամական  օգնության տրամադրումը և այլն։
Շարունակվել է այլ վայր ուղեգրված բժիշկների ֆինանսական աջակցության ծրագիրը, որի նպատակը հանրապետության բնակավայրերն համապատասխան բուժաշխատողներով համալրումն է։ Այս ծրագրից տարվա ընթացքում օգտվել են 60 բժիշկներ:

2013թ. շուրջ 2000  սոցիալապես անապահով ընտանիքների  ցուցաբերվել է ֆիանսական և այլ նյութական օգնություն:
Շարունակվել է  «Հայաստան» համահայկական հիմնադրամի կողմից իրականացվող՝ «Նպաստներ Հայաստանի և Արցախի զոհված և առաջին կարգի հաշմանդամ ազատամար​տիկների երեխաներին» ծրագրի շրջանակներում նպաստների տրամադրումը:
Մոնիթորինգ և վերահսկողություն

ԼՂՀ սոցիալական պաշտպանության ոլորտում իրականացվող ծրագրերի արդյունավետության բարձրացման, ԼՂՀ պետական բյուջեի միջոցների  նպատակային օգտագործման, ինչպես նաև առկա խնդիրների բացահայտման և կոռուպցիոն ռիսկերի նվազեցման նպատակով նախարարությունը կարևորում է ոլորտում պարբերաբար իրականացվող մոնիթորինգի և վերահսկողության  գործընթացները: 

Սոցիալական պաշտպանության տարբեր ոլորտներում իրականացվում է օրենսդրության կիրառման նկատմամբ պետական վերահսկողություն և իրավակիրառական պրակտիկայի մոնիթորինգ, համաձայն նախարարի հրամանով հաստատված ստուգումների ժամանակացույցի և հարցաշարերի, ինչպես նաև ըստ անհրաժեշտության: Արձանագրված խախտումները և թերությունները բացառելու և կանխելու նպատակով իրականացվել են ստուգման ակտերի արդյունքների վերլուծություն, ի հայտ են բերվել նպաստների, կենսաթոշակային և զբաղվածության ոլորտներում ռիսկային համարվող խնդիրները և երևույթները, շահագրգիռ կողմերի հետ համատեղ իրականացվել են քննարկումներ ռիսկերը նվազեցնելու նպատակով, ներկայացվել են առաջարկություններ իրավական ակտերում համապատասխան փոփոխություններ և լրացումներ կատարելու համար:
Ստուգումներ են կատարվել 28 մարմիններում (նախարարության համակարգում գործող ՊՈԱԿ-ներ, նախարարության,   շրջվարչակազմերի և Ստեփանակերտի քաղաքապետարանի ենթակայությամբ գործող սոցիալական ծառայություններ տրամադրող տարածքային մարմիններ, «Արցախփոստ» և «Ղարաբաղ Տելեկոմ» ՓԲԸ-ների տարածքային մասնաճյուղեր):

Ստուգումների արդյունքներով արձանագրվել են ընդհանուր առմամբ 829,0 հազ դրամի չափով խախտումներ (պետական նպաստներ, կենսաթոշակ և այլն), որից ավել վճարված 540,9 հազ դրամ գումարը հետ է վերադարձվել պետական բյուջե, իսկ 288,1 հազ դրամ թերի վճարված գումարը վճարվել է շահառուներին:

Ոլորտում իրականացվող ծրագրերի մոնիթորինգի և գնահատման միասնական համակարգի ներդրման գործընթացի շրջանակներում նախարարության կողմից մշակվում են իրականացվող ծրագրերի մոնիթորինգի և գնահատման չափանիշներ:
Բարեգործական ծրագրեր

2013թ. հրավիրվել է ԼՂՀ կառավարության բարեգործական ծրագրերի համակարգման հանձնաժողովի 22 նիստ: Բարեգործական են որակվել 56 ծրագրեր: Բարեգործական խոշոր ծրագրերից են հիմնականում «Հայաստան» համահայկական հիմնադրամի կողմից իրականացվող Քաշաթաղի շրջանի Բերձոր քաղաքի ջրամատակարարման համակարգի վերակառուցումը (256,8 մլն դրամ), Ստեփանակերտի Սայաթ-Նովայի անվան երաժշտական քոլեջի վերակառուցումը (226,5 մլն դրամ), Մարտունի քաղաքի կենցաղային կեղտաջրերի կոլեկտորների կառուցումը (132,6 մլն դրամ), Շուշիի շրջանի Քարին տակ գյուղի համայնքային կենտրոնի կառուցումը (115,4 մլն դրամ):
Բարեգործական բեռներ ներմուծելու նպատակով շարունակվել է համագործակցությունը ՀՀ կառավարության բարեգոծական ծրագրերի համակարգման հանձնաժողովի, տարբեր պետություններում ԼՂՀ մշտական ներկայացուցչությունների հետ:

Հաշվետու ժամանակաշրջանում բարեգործական կարգով ընդունվել է 112,1 մլն դրամ գումարի ապրանքների 15 խմբաքանակ: Ապրանքներ են ներմուծվել Ամերիկայի Միացյալ Նահանգներից, Գերմանիայից, Ռուսաստանի Դաշնությունից և Հայաստանի Հանրապետությունից:

Անձնակազմի  կառավարում,  փաստաթղթաշրջանառություն
2013թ. նախարարության աշխատակազմն ուներ 165 հաստիքային միավոր, որից 124-ը՝ քաղաքացիական ծառայության պաշտոններ են:

Տարվա ընթացքում աշխատակազմի քաղաքացիական ծառայության թափուր պաշտոններից համալրվել են 27-ը, որից արտամրցութային կարգով ավելի բարձր պաշտոնների են նշանակվել 8 քաղաքացիներ, վերապատրաստվել են 19, ատեստավորվել 9 քաղաքացիական ծառայողներ:
Հաշվետու ժամանակաշրջանում նախարարության աշխատակազմի պահպանման ծախսերը կազմել են 275,1 մլն դրամ:

2013թ. կազմակերպվել է նախարարությունում ստացված 4347 պաշտոնական գրությունների, 2342 քաղաքացիների դիմում-բողոքների միասնական  շարժը:
Նախարարությունից  ելքագրվել է 1316 փաստաթուղթ:

Գրանցվել են անձնակազմին և հիմնական գործունեությանը վերաբերվող նախարարի և աշխատակազմի ղեկավարի 405 հրամաններ:

Պատրաստվել և արխիվային պահպանման է հանձնվել 280 գործ:

Տարվա ընթացքում ֆինանսական օգնության տրամադրման, աշխատանքի տեղավորման և այլ հարցերով նախարարի ընդունելության էին գրանցվել 200 քաղաքացիներ:
Կազմակերպվել է նախարարի 64 ընդունելություն:

